
2015 ԹՎԱԿԱՆԻ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳՐԻ ԵՎ ԳԵՐԱԿԱ ԽՆԴԻՐՆԵՐԻ  ԻՐԱԿԱՆԱՑՄԱՆ  ԱՐԴՅՈՒՆՔՆԵՐԻ

	ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ

	Պատասխանատու մարմին
	Ծրագրի կետը
	Միջոցառումների անվանումները
	Միջոցառումների կատարման արդյունքները
	Կարծիք

	ՀՀ էներգետիկայի և բնական պաշարների նախարարութ​​​յուն

	1
	«Հայաստանի Հանրապետու​թյան կառավարության 2006 թվականի օգոստոսի 31-ի N 1399-Ն որոշման մեջ փոփոխու​թյուններ և լրացումներ կատարելու մասին» ՀՀ կառավարության որոշ​ման նախագիծը ՀՀ կա​ռա​վարություն ներկա​յացնելը
	Ընդունվել է ՀՀ կառավարության 2015 թվականի սեպտեմբերի 10-ի  թիվ 1026-Ն որոշումը:
	

	
	2
	«Էներգասպառող սարքերի և սարքվածքների էներգախնայո​ղու​թյան պիտակավորման կարգը հաստատելու մասին» ՀՀ կառավարության որոշ​ման նախագիծը ՀՀ կառավա​րություն ներկայացնելը
	Ընդունվել է ՀՀ կառավարության 2015 թվականի դեկտեմբերի 17-ի թիվ 1322-Ն որոշումը:
	

	
	3
	«Էլեկտրական էներգիայի բաշխման համակարգում էլեկտրական էներգիայի ապօրինի սպառման դեպքում սպառված էլեկտրաէներգիայի քանակի հաշվարկման մեթոդի​կան հաստատելու մասին» ՀՀ կառավարության որոշման նախագիծը ՀՀ կառավարություն ներկայացնելը
	Ընդունվել է ՀՀ կառավարության 2015 թվականի նոյեմբերի 12-ի թիվ 1492-Ն որոշումը:
	

	
	4
	«Արևային ֆոտովոլտայիկ (ՖՎ) կայանի (կայանների) կառուցման ներդրումային ծրագրին հավանություն տալու մասին» ՀՀ կառավարության արձանագրային որոշման նախագիծը ՀՀ կառավարություն ներկայացնելը  
	ՀՀ էներգետիկայի և բնական պաշարների նախարարի 29.10.2015թ. թիվ 01/22.3/5830-15 գրությամբ սահմանված կարգով ՀՀ կառավարության աշխատակազմ առաջարկություն է ներկայացվել Հայաստանի Հանրապետության կառավարության 2015 թվականի hունվարի 15-ի «Հայաստանի Հանրապետության կառավարության 2015 թվականի գործունեության միջոցառումների ծրագիրը և գերակա խնդիրները հատատելու մասին» N 111-Ն որոշման (Որոշում) հավելված N 1-ի «Հայաստանի Հանրապետության կառավարության 2015 թվականի գործունեության միջոցառումների ծրագրի» 4-րդ կետը, ինչպես նաև Որոշման հավելված N 3-ի՝ «Հայաստանի Հանրապետության կառավարության 2015 թվականի գործունեության միջոցառումների հիմնավորումների» 4-րդ կետը ուժը կորցրած ճանաչելու մասին:
	


	ԳԵՐԱԿԱ ԽՆԴԻՐՆԵՐԻ ԻՐԱԿԱՆԱՑՄԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ

	Պատասխանատու 
մարմին
	Ծրագրի կետը
	Գերակա խնդիրը
	Գերակա խնդրի կատարմանն ուղղված քայլերը
	Կարծիք

	3

	5

	Հ էներգետիկայի և բնական պաշարների նախարարություն

	1
	Տարածաշրջանային ինտեգրացում 


	-        Իրան-Հայաստան 400 կՎ լարման էլեկտրահաղորդ​ման օդային գծի կառուցման աշխատանքների իրականացում
Քննարկումների և բանակցությունների արդյունքում «ԲԷՑ» ՓԲԸ-ն ԻԱԶԲ-ի հետ 09.08.2015թ. կնքել է 26.06.2011թ.-ի Ֆինանսական համաձայնագրի Փոփոխման մասին Համաձայնագիր № 2-ը և 10.08.2015թ. «SUNIR International FZE» ընկերության հետ` 23.02.2012թ.-ին Փոխառության պայմանագրի Լրացուցիչ պայմանագիր № 4-ը, որոնցում կողմերը համաձայնության են եկել, որ վարկի տարեկան տոկոսադրույքը պետք է լինի ֆիքսված 5%: Համաձայն ծրագրի իրականացման ժամանակացույցի այն նախատեսվում է ավարտել 24 ամսում:
ԻԱԶԲ-ի 15.08.2015թ. գրության համաձայն, Փոփոխման մասին Համաձայնագիր № 2-ի ստորագրման ամսաթիվը՝ 09.08.2015թ. համարվել է էֆեկտիվ ամսաթիվ: 
Քննարկումների և բանակցությունների արդյունքում 2015թ. սեպտեմբեր ամսից վերսկսվել է ծրագրի ֆինանսավորումը և իրականացվել են համապատասխան սարքերի, սարքավորումների և նյութերի մատակարարումները: Հայաստան են ներկրվել «Նորավան» ենթակայանի հոսանքի և ունակային լարման տրանսֆորմատորները, որոնք մաքսային մարմինների թույլտվությամբ, պահպանության իրավունքով հանձնվել են «ԲԷՑ» ՓԲԸ-ին և պահեստավորվել «Գորիս» մասնաճյուղի պահեստում:
Համապատասխան մարզպետարանների, համայնքների և շահագրգիռ այլ մարմինների հետ շարունակվել են հողերի կատեգորիաները փոխելու և դրանց մի մասը սեփականության իրավունքով ձեռք բերելու գործընթացը: 2015թ. ընթացքում ձեռք են բերվել 22 համայնքային և պետական և 44 մասնավոր սեփականություն հանդիսացող հողակտորներ, 54 համայնքներում ձեռք են բերվել 473 հենարանների կառուցման շինարարության թույլտվություններ: «Նորավան» ենթակայանի տարածքում ավարտվել են պարսպի հիմքի գեոդեզիական աշխատանքները, փորվել է մոտ 300 գծ.մ հիմքի տեղ, իրականացվել են հիմքի բետոնապատման նախապատրաստական և ենթակայանի տարածքի հարթեցման աշխատանքներ:

«Լիցենզավորման մասին» ՀՀ օրենքում կատարվել է համապատասխան լրացում, համաձայն որի, օտարերկրյա իրավաբանական անձինք ՀՀ կառավարության որոշմամբ կարող են իրականացնել «Լիցենզավորման մասին» օրենքով նախատեսված լիցենզավորման ենթակա գործունեություն՝ օտարերկրյա պետությունների կողմից տրված համապատասխան լիցենզիայի առկայության դեպքում:
-   Հայաստան-Վրաստան 400 կՎ լարման էլեկտրա​հաղորդման օդային գծի կառուցման ծրագրի մեկնարկ. խորհրդատուի ընտրության մրցութային գործընթացի կազմակերպում 
Ծրագրի առաջին փուլի իրականացման նպատակով բանակցվել և կնքվել են` 2014թ. դեկտեմբերի 9-ին KfW բանկի հետ` 75 մլն եվրոյի և 10,2 մլն եվրոյի, 2015թ. մարտի 16-ին Եվրոպական Ներդրումային Բանկի հետ` 10 մլն եվրոյի վարկային համաձայնագրեր: Նախատեսվում է նաև դրամաշնորհային ներդրում՝ մինչև 10 մլն եվրոյի չափով, որը կհատկացվի Եվրամիության Հանձնաժողովի կողմից Հարևանության Ներդրումային Գործիքի (“NIF”) ներքո: ՀՀ ֆինանսների նախարարության և «ԲԷՑ» ՓԲԸ-ի միջև կնքվել են ենթավարկային պայմանագրեր: 

KfW բանկի հետ բանակցվել և 2015թ. դեկտեմբերի 11-ին կնքվել է նաև 83 մլն եվրո արժողությամբ վարկային և ծրագրային համաձայնագիր, որի շրջանակներում նախատեսվում է կառուցել Դդմաշենում 400/220 կՎ մեկ ավտոտրանսֆորմատորով նոր 400/220կՎ ենթակայան և Դդմաշենից մինչև Այրում ենթակայան երկշղթա հենարաններով 400 կՎ միաշղթա օդային գիծ` ապահովելով 350 ՄՎտ հզորությամբ էլեկտրաէներգիայի փոխանակում: Նշված միջոցների շրջանակներում նախատեսվում է նաև իրականացնել 220 կՎ Լոռի և 110 կՎ Թումանյան 1 և 2 գծերի վերակառուցումը:
Հաշվետու տարում ծրագրի շրջանակներում իրականացվել և ամփոփվել է «Շրջակա միջավայրի և սոցիալական ազդեցության գնահատում (ՇՄՍԱԳ) և խորհրդատվական ծառայություններ, կովկասյան էլեկտրահաղորդման ցանց – Փուլ I-ի + II A-ի և օպցիոնալ Փուլ II B-ի համար» խորհրդատուի ընտրության մրցույթի արդյունքները:
Հաշվետու տարում «Բարձրավոլտ էլեկտրացանցեր» ՓԲԸ-ի կողմից ձեռք են բերվել` Այրումի ենթակայանի կառուցման համար անհրաժեշտ 64,6 հա մակերեսով թվով 361 հողակտորներ, որից թվով 28-ը համայնքային և պետական սեփականություն հանդիսացող հողակտորներ` 2,2 հա մակերեսով, 333-ը մասնավոր սեփականություն հանդիսացող հողակտորներ` 62,4 հա մակերեսով: 

Դդմաշենի ենթակայանի կառուցման համար ձեռք են բերվել նախատեսված 41 հողակտորներից 38-ը, որից 5-ը համայնքային և պետական սեփականություն հանդիսացող հողակտորներ` 0,1 հա մակերեսով, 33-ը մասնավոր սեփականություն հանդիսացող հողակտորներ` 14,96 հա մակերեսով: Ընդհանուր ձեռք է բերվել 15,06 հա մակերեսով հողակտոր:

	Հայկական ԱԷԿ-ի N 2 էներգաբլոկի շահագործման նախագծային ժամկետի երկարացման աշխատանքների իրականացում 
	-   «Հայկական ԱԷԿ» ՓԲԸ-ի և «Ռուսատոմ Սերվիս» ՓԲԸ-ի միջև «Հայկական ԱԷԿ-ի N 2 էներգաբլոկի սարքավորումների և շինությունների զննման և մնացորդային ռեսուրսի գնահատման աշխատանքների իրականացման մասին» պայմանագրի ստորագրման կազմակերպում 
2015 թվականի փետրվարի 5-ին ստորագրվել է «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման համար Հայաստանի Հանրապետության կառավարությանը պետական արտահանման վարկ տրամադրելու մասին» համաձայնագիրը, որը 2015 թվականի մայիսի 12-ին ուժի մեջ է մտել:

ՀՀ ԷԲՊ նախարարի հրամանով հայկական կողմի լիազորված կազմակերպության իրավասությունները վերապահվել էն Հայկական ԱԷԿ ՓԲԸ-ին, ՌԴ-ի կողմից, որպես լիազորված կազմակերպություն նշանակվել է ՌԴ ատոմային էներգետիկայի Ռոսատոմ պետական կորպորացիայի ՙՙՌուսատոմ Սերվիս՚՚ ԲԸ-ն: 

Ստորագրվել են «ՀԱԷԿ» ՓԲԸ-ի և ՌԴ ատոմային էներգետիկայի «Ռոսատոմ» պետական կորպորացիայի «Ռուսատոմ Սերվիս» ԲԸ-ի միջև Ծրագրի իրականացման շրջանակային պայմանագիրը և ՀՀ ֆինանսների նախարարության ու «ՀԱԷԿ» ՓԲԸ-ի միջև Ծրագրի իրականացման ենթավարկային համաձայնագիրը:
Մեկնարկել են Հայկական ԱԷԿ-ի երկրորդ էներգաբլոկի շահագործման ժամկետի երկարաձգման ծրագրի առաջին փուլի աշխատանքները համաձայն 2014թ. մարտի 27-ի ՀՀ կառավարության 12-րդ նիստի արձանագրությամբ հավանության արժանացած Հայկական ԱԷԿ-ի երկրորդ էներգաբլոկի շահագործման ժամկետի երկարաձգման ծրագրի:

Ս.թ. հոկտեմբերի 7-ին կայացել է Հայկական ԱԷԿ-ի շահագործման ժամկետի երկարաձգման ծրագրի Համատեղ Համակարգող Կոմիտեի (ՀՀԿ) առաջին նիստը: Նիստին բացի ՀՀԿ անդամներից մասնակցել են նաև ՀՀ էներգետիկայի և բնական պաշարների նախարար պարոն Երվանդ Զախարյանը, ՀՀ միջուկային անվտանգության կարգավորման պետական կոմիտեի նախագահ պարոն Աշոտ Մարտիրոսյանը և ՌԴ ատոմային էներգիայի Ռոսատոմ պետական կորպորացիայի գլխավոր տնօրեն պարոն Սերգեյի Կիրիենկոն: Ներկայացվել են արդեն իսկ կատարված աշխատանքը: Նիստին քննարկվել են երկարաձգման ծրագրով կատարված աշխատանքները (համակարգերի, սարգավորումների և շինությունների համալիր զննման աշխատանքների պլան-ժամանակացույց) և հետագա ծրագրերը: Համաձայնություն է ձեռք բերվել, որ ծրագրի շրջանակներում կիրականացվի ավելի քան 4500 միավոր սարքավորումների զննում: Հանդիպման վերջում ստորագրվել է արձանագրություն:  Համատեղ Համակարգող Կոմիտեի առաջին նիստի ժամանակ Հայկական ԱԷԿ ՓԲԸ-ի և Ռուսատոմ Սերվիս ԲԸ տնօրենների միջև ստորագրվել է Հայկական ԱԷԿ-ի սարքավորումների և համակարգերի համալիր զննման և Հայկական ԱԷԿ-ի երկրորդ էներգաբլոկի լրացուցիչ ժամկետում շահագործման նախապատրաստման ծրագրի արդեն իսկ կատարված աշխատանքների հանձնման-ընդունման ակտը: Հայկական ԱԷԿ-ի սարքավորումների և համակարգերի համալիր զննման աշխատանքների ավարտը նախատեսված է 2016թ. սեպտեմբեր ամսին:

Ս.թ. դեկտեմբերի 7-ին ՌԴ ֆինանսների նախարարությունը ընդունել է Հայաստանի Հանրապետության տարածքում ատոմային էլեկտրակայանի շահագործման ժամկետի երկարաձգման աշխատանքների ֆինանսավորման համար Հայաստանի Հանրապետության կառավարությանը պետական արտահանման վարկ տրամադրելու մասին» համաձայնագրի շրջանակներում «Հայկական ատոմային էլեկտրակայան» ՓԲԸ-ի (ՀՀ) և «Ռուսատոմ Սերվիս» ԲԸ-ի (ՌԴ) միջև 01.06.2015թ. ստորագրված «Հայկական ատոմային էլեկտրակայանի 2-րդ էներգաբլոկի շահագործման ժամկետի երկարաձգման աշխատանքների իրականացում, ծառայությունների մատուցում և ապրանքների մատակարարում» №309/688-Д պայմանագիրը, վերջինիս առնչվող №1 և №2 լրացուցիչ համաձայնագրերի ֆինանսավորման հայտերը: 

· Հայկական ԱԷԿ-ի N 2 էներգաբլոկի սարքավորումների և շինությունների զննման և մնացորդային ռեսուրսի գնահատման աշխատանքների իրականացում
Մեկնարկել են Հայկական ԱԷԿ-ի շահագործման ժամկետի երկարաձգման համակարգերի և սարքավորումների համալիր զննման աշխատանքները, որոնք նախատեսվում է ավարտել 2016թ.-ի սեպտեմբերին: 

Առաջին փուլի՝ համակարգերի, սարքավորումների և շինությունների համալիր զննման աշխատանքների ավարտից հետո կիրականացվի արդյունքների տեխնիկական աուդիտ:

	Վերականգնվող էներգետիկայի ընդլայնման ծրագրի շրջանակում երկրաջերմային ծրագրի նախապատրաստական աշխատանքների իրականացում  
	·  Քարքարի երկրաջերմային տեղանքում առաջնային էներգակրի պարամետրերի որոշման համար հորատանցքերի հորատման նախապատրաստական աշխատանքների կատարման համակարգում՝ ըստ ընդունված ժամանակացույցի
 «Բնապահպանական և սոցիալական ազդեցությունների գնահատումներ» և «Վերաբնակեցման քաղաքականության շրջանակ» հաշվետվությունները հրապարակվել են համապատասխանաբար` 2015 թվականի հունվարի 1-ին և 2015 թվականի մարտի 10-ին:
2015 թվականի հուլիսի 21-ին ՀՀ նախագահի թիվ ՆՀ-471-Ն հրամանագրով վավերացվել է Հայաստանի Հանրապեության և վերակառուցման և զարգացման միջազգային բանկի միջև սույն թվականի հունիսի 16-ին ստորագրված համաձայնագիրը` 8.55 միլիոն ԱՄՆ դոլար դրամաշնորհի շրջանակներում «Երկրաջերմային հետախուզական հորատման ծրագիրը» իրականացնելու վերաբերյալ:

Այնուհետև մեկնարկել են մերձատար ճանապարհի և հորատման հարթակի շինարարական աշխատանքները, սակայն 2015 թվականի դեկտեմբերին դրանք ընդհատվել են, եղանակային պայմանների պատճառով: Նեղ հորատանցքերի փորման համար մրցույթը հայտարարված է` փետրվարի 1-ի վերջնաժամկետով:
· Քարքարի երկրաջերմային ծրագրի մշակման և կազմման ժամանակահատվածում հսկողություն
Հսկողություն է իրականացվում «Կարկառի» երկրաջերմային ծրագրի մշակմանն ու կազմմանն ուղղված առաջնային էներգակրի պարամետրերի որոշման համար հորատանցքերի հորատման նախապատրաստական աշխատանքներն ըստ ընդունված ժամանակացույցի իրականացնելու նպատակով:

	ARM WGS-84 գեոդեզիական կոորդինատային համակարգի 100 տոկոս ներդնում 
	- Ընդերքօգտագործման իրավունքով  տրամադրված ընդերքի տեղամասերի կոորդինատային համակարգի համապատասխանեցում WGS-84 համաշխարհային գեոդեզիական կոորդինատային համակարգին
ARM WGS-84 գեոդեզիական կոորդինատային համակարգին համապատասխանեցվել է`  452 ընդերքօգտագործման իրավունք:  
- Ընդերքօգտագործման իրավունքների տրամադրում ARM WGS-84 գեոդեզիական կոորդինատային համակարգով
   Հաշվետու ժամանակահատվածում ARM WGS-84 գեոդեզիական կոորդինատային համակարգով տրամադրվել են`

երկրաբանական   ուսումնասիրության իրավունքներ -  18 և
օգտակար հանածոյի  արդյունահանման իրավունքներ - 9: 

